
‘Cé hi siud Biddy Jenkinson?’:

freagra an fhile ina
neamhfhicsin

Caitlin Nic lomhair

Achoimre

saothar

In ainneoin a bisitlachta agus a stddais mar dhuine de mhérscribhneoiri Gaeilge na linne, is beag
atd scriofa ar mhodh oibre Bhiddy Jenkinson. Na scoldiri a chuaigh i ngleic le filiocht Jenkinson
go dti seo, ghlac siad go misniuil le dashldn an thile (1988: 51) gan foinsi seachtracha a tharraingt
isteach agus ddn dé cuid faoi chaibidil. Mionanailis laistigh de phriosma an ddin né na nddnta is mé a
chleacht siad dé bhri sin. Sa phdipéar seo brisim an nés sin agus seachnaim, den chuid is mé, aon phlé
ar scribhneoireacht chruthaitheach Jenkinson. Ina ionad sin, is ¢ aidhm an phdipéir nd scéal suimidil a
teacht chun solais a insint agus iniichadh a dhéanambh ar a causa scribendi mar a léiritear € ina saothar
neamhthicsin. Féachaim leis an mhéid sin a dhéanamh gan teacht salach ar mhian an fhile gan ‘mini®’
beathaisnéise a lorg dd saothar.

T4 an t-alt seo roinnte ina thri chuid. Tugann cuid a haon cuntas gasta stairidil ar an mhistéir a bhain
le persona fileata Jenkinson sna luathbhlianta. Déanann cuid a d6 anailis ar na tuairimi a thagann chun
tosaigh aris agus aris eile ina cuid aisti agus in agallaimh 1éi. Ar deireadh, luaitear dudilci na filiochta
a geuireann Jenkinson go ldidir ina geoinne ina saothar neamhfhicsin.

Duine de mhérthili na Gaeilge i Biddy ilddnach
Jenkinson, ddar a bhfuil cdil uirthi ni hamhdin as
teabhas a saothair ach as a stddas neamhghnich
mar ‘f[hlile an ainm chleite’ (O Muiri 1997: 18).
Le himeacht na mblianta, td gearrscéalta, drimai,
aisti, eagarfhocail, litreacha agus tdrscéal scriofa ag
Jenkinson chomh maith le seacht gcnuasach filiochta
agus dhd leabhar do phdisti. Anuas ar a bisiulacht,
aithnitear i as a clisteacht, a rindacht agus a ‘polasai
misnivil’ (Ni Annrachdin 1992: 32) gan aistritchdin
Bhéarla a cheadt in Eirinn.

Ta stidas bainte amach ag Jenkinson i gcandin na
Gaeilge ach, ma ta féin, is tearc iad na foinsi acaduila

a théann i ngleic lena cuid scribhneoireachta. Iad siad
a thugann faoina saothar a ghrinnid — leithéidi Ni
Annrachiin (1992; 2000; 2003; 2009), Ni Chléirchin
(2010) agus Lehmann (2014) — is minic iad ag diria
ar shainghné dé cuid filiochta, mar shampla a ddiimh
ldidir leis an talamh né an ionramhail spleodrach a
dhéanann si ar chursai collai.

Ceithre bliana is triocha i ndiaidh do Jenkinson a
céad din a fthoilsit in Innti, is acmhainn anois ddinn
an persona féin a scridy, a bhui sin den chorpas nach
beag d’aisti, agallaimh agus sleachta beathaisnéise atd
foilsithe ag an thile 6 bhi 1982 ann. Ar an saothar

neamhfthicsin sin a dhiritear anseo, ag cuardach freagra

an thile féin ar an cheist id ‘cé hi sitd Biddy Jenkinson?’
Is é argéint an ailt seo go dtuilleann na scribhinni
neamhthicsin suim faoi leith i geds Jenkinson toisc
gur iontu is mé a ftheictear poetic 4 oibrit amach aici
trid an phlé a dhéanann si ar chdram, ar shudilci agus
ar dhudilci an fhile.

Déantar cioradh ar leith ar na foinsi is tathagai
neamhthicsin, mar atd, ocht n-aiste agus dha litir 6
pheann Jenkinson féin chomh maith le ctig chuntas
ar agallaimh 1éi. Foinsi iad a bhfuil oscailteacht as an
ghnith ag baint leo le hais a saothair chruthaithigh,
agus a shoilsionn gnéithe tibhachtacha den saothar
sin. Go deimhin, is fior do Mulvihill (2006: 154) nach
14 nd ‘manifesto’ an aiste is daingne acu seo, ‘A Letter
to an Editor’(1991a), a thrachtann go neamhbhalbh ar
theidhm na filiochta agus ciram cui an fhile fhitntaigh.
D4 dhaingne an friotal, dfach, biodh sé soiléir nach
‘réitionn’ an saothar neamhfhicsin codarsnachtai agus
paradacsai an tsaothair chruthaithigh, ach gur cuid
dhilis den poetic ann féin i an neamhréir atd ag crof
shaothar Jenkinson, idir phrés agus thiliocht. Ag
cioradh na neambhréire sin a bheifear ag deireadh an
ailt seo.

1. ‘Cé hi siud Biddy Jenkinson?’: teacht
chun solais an persona

CE HIf siud Biddy Jenkinson? Sin mistéir atd ag cur
as do mhuintir na Gaeilge le fada. Fairior, ni féidir
linn a rd libh mar nil a thios againn. Deir foilsitheoir
Bhiddy, Padraig o) Snodaigh gur bean ata inti —
ainneoin go raibh an tuairim ag dul thart, fig, gur
coiste a bhi ag scriobh na danta [sic] ad (7e Irish
Times 1988: 17).

Léirmheas agus liostai de bhuaiteoiri an Oireachtais i
leataobh, is é an sliocht seo 6 The Irish Times an chéad
tagairt thathagach do Bhiddy Jenkinson a cuireadh i
gclé. Leis an alt thuas a cuireadh tis, né b'théidir dlus,
le téir ar thirici faoin bhean dhiamhair a bhi ag foilsia
léi le ceithre bliana gan { féin a nochtadh roimh a
lucht léitheoireachta. Bliain nios déanai aris, cuireadh
an grianghraf seo de chdl mna i gclé ar an nuachtin
chéanna (Zhe Irish Times 1989: 13), grianghraf a

threisigh leis an mhistéir a bhain le Jenkinson:

Le caoinchead Bhord na Gaeilgo.

@ Dar leis an
ghrianghrafadéir
Bill Doyle is i seo an
file Gaeilge
anaithnid, Biddy
Jenkinson. C4&
bhfios? Deir 4r
bhl'ninsiklllrm go
bhfuil Biddy

le taldhleoirw?:
Roinn Gnéthai
Eachtracha.

Murach a fear céile a bheith i mbéal an phobail bliain
nios déanai aris i 1990, b'théidir go mbeadh sonrai
beathaisnéise Jenkinson ina rdn go f6ill. Mar a tharla,
scriobhadh alt air agus scaipeadh eolas pearsanta
faoin fhile sna nuachtdin, ina measc a fiorainm, a hait
duchais agus lion a teaghlaigh (Kennedy 1990). Go
pointe, mar sin, bhi an cath caillte faoi 1990 agus
mhaolaigh seachantacht an thile 6 shin i leith. Sé
bliana is fiche nios déanai, déanann Jenkinson léamha
poibli agus cuirtear an corr-agallamh uirthi. Minionn
si nach rdin iad firici a saoil a thuilleadh ach fégraionn
go daingean nach mbaineann siad le hébhar a cuid

filiochta ach an oiread (O hUanach4in 2008).

Ag tricht dé ar scribhneoir Gaeilge eile a bhain
leas as ainm cleite, Robert Schumann, ditionn Mag
Shamhrdin go mbionn léitheoiri na Gaeilge tugtha
don léamh bheathaisnéiseach (1992: 84), agus i gcds
Jenkinson is cinnte go gcuirtear suim i gcénai ina
‘fuinneamh ctthail,’ mar a ddirt P61 O Muirf in alt
eile fuithi a foilsiodh ar 7he Irish Times (1997: 18).
Is minic plé 4 dhéanamh sna hagallaimh ar an eolas
nach nochtann Jenkinson fdithi féin, go hdirithe
faoina hainm pinn (Rosenstock 1985; Ni Fhoghla
1997; O Muiri 1997). T4 sé le tuiscint 6 na samplai

thuas 6 The Irish Times gurb é an dashldn a bhraith
léitheoiri dirithe 6 shaothar Jenkinson nd na rdin a
scaoileadh seachas an saothar a léamh ina n-éagmais.
Go hiorénta, is décha gur mé spéis a cuireadh ina
culra toisc gur nés léi na sonrai sin a cheilt, spéis atd le
feicedil i rditeas seo Ui Mhuiri: “Thar aon duine eile de
scribhneoiri comhaimseartha na Gaeilge, t4 fal thart
ar Jenkinson [....] Cé hi Biddy Jenkinson, mar sin, file
an ainm chleite? (1997: 18).

Cosnaionn an file fés pé eolas nach bhfuil scaipthe
go forleathan. Ni hamhdin go mbogann si, mds go

4o ;e 1e . s < »
guagach féin ¢, idir na forainmneacha ‘mé’ agus ‘si
i gceann de na hagallaimh is nua agus is faide da
ndearna si fés, ach tugann si an freagra ldidir seo a
leanas ar cheist neamhcheadaithe faoina culra:

O nil aon bhaint in aon chor aige sin le hdbhar i
nddirire... ni hé gur rin é... agus bionn tuairimi
agus teoirici ag daoine faoi dit tégdla... ach nil aon
tdbhacht in aon chor leis sin 6 thaobh na filiochta de
(O hUanachiin 2008).

Tugann Jenkinson ‘prionsabal’ ar an scoilt seo idir ‘an
duine a bhionn ag sidl timpeall agus ag siopadédireacht
agus an té a bhionn ag scriobh filiochta’ (O hUanachdin
2008). Le linn an agallaimh chéanna, minionn si cén
tath an prionsabal seo a bheith aici, mar a rinne go
minic cheana:

T4 an duine a bhionn ag scriobh filiochta saor

ar bhealach nach mbionn aon duine saor san
timpeallacht acu féin. Eilim nach bhfuil teora ar bith
le Biddy agus td mise mé féin ana-theoranta ar fad.
Eilim cead taighde, cead cainte ar gach aon dbhar
agus mé ag scriobh faoin ainm cleite agus bheinn
cuthaileach go leor di mbeadh orm plé leis na
habhair chéanna agus mé im chraiceann féin.

Ta mian seo an phriobhdideachais ar an bheagin
rudai gan athrd 6 thosaigh si ag scriobh. M4 thainig
forbairt ar an persona fileata, mar a mhaitear thios,
nil athrd meoin i dtaobh an ainm phinn le sonrd i
gceann ar bith de na hagallaimh ina bpléitear an
t-dbhar sin (Rosenstock 1985; Ni Fhoghla 1997; ¢)
Muiri 1997; O hUallachiin 2008). Go deimhin, ag

tracht ar a hainm pinn di i gceann de na hagallaimh is

luaithe a rinne si, deir si go lom gur ‘fégra é sin nach
dirbheathaisnéis a bhionn 4 scriobh agam’ (O Muiri
1997: 19).

Saorann an rundacht seo na ddnta 6n tsaoltacht, mar
sin, agus 6n cheangal shimpli bheathaisnéiseach a
bhionn mar thearmann, uaireanta, ag léitheoir falsa.
Saorann si Jenkinson féin chomh maith, nach mian
1éi go ndéanfai ionannt idir persona treascrach an thile
agus an bhean atd taobh thiar de. Is de shuimitlacht
go geuireann de Burca agus Mhac an tSaoi beirt an
seasamh seo i gcomhthéacs an traidisidin Ghaelaigh:
deir de Burca gur ‘file den seandéanamh 1’ Jenkinson
i geursai udarthachta (2010: 172), agus téann Mhac
an tSaoi nios faide fés, ag minid gur ‘cuid inneachuil
i...an col le haon aithne a bheith ar thear cumtha na
haiste ... indr dtraidisiun liteartha’ (1992: 61).

Is iomai sin bri eile a d’théadfai a bhaint as an stailc
seo, ar ndoigh. An aithris émdésach i ar laochra
athbheochana agus nualitriochta ar nés ‘Mdire’ agus
‘An Craoibhin Aoibhinn,’ cuir i gcds, né rditeas iarnua-
aoiseach faoi bhds an udair & /z Barthes (1977), né
aris, gniomh féinfholmhaithe i seirbhis na filiochta?
Ba dhoiligh Jenkinson a cheangal go rédhocht le
nésmhaireachtai an ainm phinn nuair nach fios ddinn
ar dtds cé acu siar sa traidisiiun duchais né i bhféidin
mearbhaill an iarnua-aoiseachais atd a seasamh féin
fréamhaithe. T4 plé an-luachmhar ar an deighilt
chaolchtiseach sin déanta ag Ni Annrachdin, atd
sdsta na tionchair éagsila a chur sa mhed gan ‘an
churadhmhir a bhronnadh’ ar aon cheann acu (1999:
17).Inaionad sin, is mar ‘chénascadh ... an traidisitin
agus na nua-aimsearthachta’a thuigeann si feiniméan
na reacaireachta éiginnte (19). Is décha gur as an
chénascadh sin a eascraionn an sigradh leantnach a
dhéanann Jenkinson le coincheapa na suibiachta agus
na hddarthachta. Thairis sin, déanadh gach léitheoir
a bhreith féin faoi andil a rogha féin criticeora, ach
caitheadh sé go hairdeallach le freagrai réamh-
mhunlaithe i gcds an scribhneora sheiftitil seo a bhfuil
lui ar leith aici le paradacsa agus le ‘spraoi scitsifréine’
(Rosenstock 1985: 34). Ni hamhdin go dteastédh
ldimhsedil an-chiramach go deo le compardid a
dhéanamh idir tionscadal anaithnid Mhiire, Robert
Schumann agus Jenkinson, mar shampla, ach is cuid
den spraoi a bhaineann le saothar Jenkinson é go bhfuil

mar a bheadh puicin orainn. Tugann an file dushlin
a cuid léitheoiri nuair a dhitltaionn si comhthéacs a
sholdthar, ach tugann si cead 4r gcinn ddinn fosta mar
leathbhadéiri i [g]comhdhéanamh bhri an tsaothair’
(Mag Shambhrdin 1992: 87).

Arioréntaian tsaoil, figann ton faoistinidil an tsaothair
neamhthicsin gur féidir ‘an file i mbun tuairimiochta’
a direamh ar na pearsana is so-aitheanta da cuid tri
chéile. T4 saothru dirithe déanta ag Jenkinson ar an
ghlér seo thar na blianta, mar ata le feicedil i bhforbairt
na mbluiri dirbheathaisnéise thios a foilsiodh le taobh
ddin né fégra faoi Jenkinson. Sa phlé a dhéantar
thios, fagtar as an direamh cuntais bheathaisnéise nir
scriobh an file féin (m.sh. O Cearnaigh 1995, 2003;
Mulvihill 2006; de Paor 2016), cé gur diol suime é an
difear idir an da ghripa. Bionn na cuntais 6 phinn
eile i bhfad nios traidisiinta ar an iomldn agus luaitear
sonrai beathaisnéise i roinnt mhaith acu, biodh is nach
mbionn na sonrai sin ag teacht le chéile i geénai. 1
mbliana féin, cuir i geds, foilsiodh dha leabhar a luann
alma mater an thile, ach is dha it éagsdla a ainmniodh

iontu (Mac Ambhlaigh 2016; de Paor 2016).

Maidir leis an chur sios a dhéanann Jenkinson uirthi
téin, mar sin, is ionddil go mbionn sé éadrom agus ait.
Is é seo an t-eolas a tugadh nuair a foilsiodh a céad
dan in Innti, cuir i gcés:

Saolaiodh i 1949 agus nior cailleadh {és. Bhailiodh
bimaraingeanna ach ni bhailionn nios mé. I tosaithe
ar fhrisbionna a bhailit le déanai. Is é seo a céad
thrisbi in Innti (Innti 1982: 47).

Dirigh na cuntais i bhfad nios faide de réir a chéile,
agus biodh is ndr mhéadaigh an t-eolas beathaisnéise
i ndiaidh scip sin an Irish Times, thosaigh an file a
nochtadh tuairimi i dtaobh na filiochta agus na beatha
féin iontu. Ni diol iontais an méid sin, 4fach, nuair a
chuimhnitear go raibh a leithéid 4 dhéanamh aici tri
mhedn a cuid aisti agus 6rdidi 6 bhi 1991 ann. Is ¢
tabhacht an ghdire a thagann chun cinn ar dtds, mar
shampla an méid seo 6 2006, trith a raibh ‘gdirscéalta’
An Grd Riabhach (2000d) foilsithe aici chomh maith

le sé chnuasach filiochta:

Scribhneoir a théann i mbun pinn ar mhaithe

le taitneambh, agus suil aici nach spreagfaidh si
domheanman, eagla, crd nd pian i gcroi 1éitheora
(merriman.ie 2006).

Anuas ar an mhéid sin, bhi dha leabhar do phdisti
agus cnuasach scéalta bleachtaireachta i gclé ag an
thile nuair a foilsiodh an cuntas thios i ndiolaim faoi
scribhneoiri a chaith tréimhse ar Sceilg Mhichil:

Biddy Jenkinson is, at present, engaged in creating
a safe haven for bumblebees and in meditations on
her relationship with the Muse. An rin atd aici:
bheith ag géiri. An leabhar filiochta is deireanai dd
cuid is ea Oiche Bhealtaine (Coiscéim 2005). Late
in 2010 Coiscéim publish Duinnin ar an Sceilg, a
second collection of her detective series featuring
Duinnin, the lexicographer (go maithe sé di é!), and
a third book in the series for children (and for those
who read for them) featuring Puca as hero. She has
won the Butler Award, and many Oireachtas awards

(Bushe 2010: 188).

Luaitear gire aris sa sampla seo thios a léirfonn nés
an fhile a bheith féinchainteach fosta:

‘Is fearr cleas maith amhdin n4 fiche drochchleas’
mar addirt an cat nuair a criogadh an sionnach
seiftitil. Bionn Biddy ag gabhdilt de scéalta agus de
dhdnta, de dhrdmai, de liniocht agus is féidir a rd go
macdnta agus { gafa le healain ar bith acu seo gurbh
thearr go luifeadh si isteach ar cheann eile acu. An
mana atd aici, An rud nach bhfuil leigheas air, géire
is fearr chuige’ (imbolc.ie 2014).

D’thoilsigh Jenkinson scéal dinmharaithe Béarla ar
line sa bhliain 2014 leis an sliocht seo ina luann si aris
gur mian 1€i, thar rud ar bith eile, go mbainfi spraoi
as a saothar:

Biddy Jenkinson, a gardener by profession, lives on a
hill in Ireland with a dog, a cat and a flock of geese.
She has a particular interest in the bumble bee and
in the preservation of its habitat. While prepared

to encounter the gloomier aspects of reality in

other areas, Jenkinson avoids novels that promise to
horrify, terrify or otherwise discompose the reader.

She will count this story a success if the reader
laughs, at least once. This does not mean that she
condones murder (smashwords.com 2014).

Is aisti agus is neamhdhiri i bhfad an cuntas seo i
nGaeilge 6n bhliain chéanna:

Brocaire bui, de chineal. Ceannddna, gan a bheith
mailiseach, nd mallaithe. Leanann cait agus cearca.
Seachnaionn foichi. Ni bhionn ag tafann ar an
Domhnach. Canann in 6més na gealai. Cleachtann
comhluadar daonna anois is aris (Adams, Dunne

agus Nic Lochlainn 2014: 237).

Is i mbliana a foilsiodh na sleachta is faide fés. T4
daingne spéisitil le sonrd sa sampla seo thios, cuir i
gcds le husdid na dtéarmai ‘is cinnte,’ ‘is tabhachtai,’
‘in ord tdbhachta’. Is suimidil fosta go ‘[n-]Jadmhéidh
si’ scileanna a bheith aici ‘ar mhaithe lena bheith
dearfach ina taobh féin,’ rud a chuireann drogall
dirithe in ial:

Braitheann an t-udar seo nach ann di. Mar gheall air
sin bionn ainm cleite in tsdid aici. Nuair a bhionn si
ag scriobh is cinnte nach mbionn si istigh 1éi féin agus
nuair nach mbionn si ag scriobh ni bhionn si istigh 1éi
féin ach oiread. An fhaoistin seo déanta, admhoidh si
go bhfuil buanna dirithe aici a chuireann ar a cumas
cumadéireacht a dhéanamh. An bua is tibhachtai:
fiosracht. Ina dhiaidh sin, in ord tibhachta: gan a
bheith in ann aon ni a dhéanambh i gceart ar an gcéad
iarracht, gan a bheith in ann cuimhneamh go cruinn
ar rud ar bith atd cloiste nd léite, gan aon phiosa a
ligint uaithi go ndéanann sé giire beag de chinedl
éigin. Ar mhaithe lena bheith dearfach ina taobh féin,
maifidh si go bhfuil scileanna praiticidla dirithe aici a
théann chun leas na healaine: cupdn caife bred laidir a
dhéanamh, buidéal te a lionadh, scriobh sna himill. Ni
mian leis an mbanthile seo go n-aistreofai a saothar
go Béarla ach cuireann si leaganacha Fraincise ar fail

a mbionn féilte rompu. (Mac Ambhlaigh 2016: 49).

T4 daingne le sonru aris sa sampla dheireanach seo
thios. Mar a theicfear i gcuid a dé thios, is cur sios
an-bheacht ar churaimi an tsaothair an sliocht seo ina
luann si comhbhi le hainmhithe, meas ar chiraimi
saolta, agus leisce glacadh le ‘freagra cinnte dearfa’

Braitheann an scribhneoir seo gur mér an t-iontas
sinn a bheith ann in aon chor agus go bhfuil ciram
orainn d4 réir a bheith fiosrach i dtaobh na beatha
agus saintréithe ar ndaonnachta: samhlaiocht,
cruthaitheacht, cumas machnaimh, cumas tuisceana,
cumas bheith i gcomhbha lendr gcomhchréatuiri

a cheilidradh.

Fuainne an ciste a2 mhaisi\, na siolta a chur, na nétai
a sheinnt, an bdibin a ghléasadh, an rann a chéiriq,
dathanna a bhreacadh, an bhreith a dhéanamh, an
stair a scriobh, ‘le feirc, feadail agus fiafraitheacht’.

Ni mhaifeadh an scribhneoir seo gur stitraigh
spiorad na ceart-chéille i gcdnai i, ach maionn si go
neamhbhalbh gur foghlaimeoir diograiseach agus
utamdlai déchasach 1, gur fearr 1éi ceist spéisitil nd
freagra cinnte dearfa agus gur mér 1éi comhluadar
lucht ddimhe. Is badil lucht aon cheirde — nuair

nach mbionn siad ag smistedil a chéile, ar ndéigh

(An Fhéile Bheag Filiochta 2016).

T4 idir leantinachas agus thorbairt le sonru sna samplai
thuas. Bionn an greann chun tosaigh sna samplai uile,
nach mor, agus seachnaitear an t-eolas beathaisnéise is
dual d4 leithéid de shliocht. Tagann athrd suntasach
ar lion na bhfocal agus ar dhaingne an thriotail, dfach
— dhd chombhartha, b’théidir, go bhfuil Jenkinson ag
dul i dtaithi de réir a chéile ar chiram poibli an fhile.
Ni fios ar thug an t-aitheantas agus an t-ardmheas a
tuair si 6 phobal na Gaeilge uchtach breise di thar na
blianta né an é gur athraigh a meon faoina saothar
féin a léirmhinid. Os rud é go bhfeictear tosaiochtai a
cuid scribhneoireachta ag teacht chun solais i rith an
ama — tdbhacht an ghrinn, agus tuairimi ldidre faoi
dbhair chui filiochta, mar shampla — ba dhéigh leat

gur teacht in inmhe agus i muinine is ctis leis an athra.

2. ‘lontas as cuimse, comhbhd leis an
vile ni, freagracht nach beag agus
fonn filiochta’: causa scribendi Bhiddy
Jenkinson

Ni sna dirbheathaisnéisi amhdin a d*éirigh Jenkinson
nios cainti thar na blianta. Thdinig méadu suntasach
ar an mhéid a bhi an file sdsta a rd taobh amuigh den
saothar chruthaitheach i gcoitinne. In ainneoin go

séanann si dinéireacht ar na dinta a bhionn 4 scriobh
aici agus go seachnaionn si an lipéad ‘file’ go minic,
toilionn si labhairt amach faoi rél an fhile, ag leagan
roimpi ‘proper concern[s] (1991a: 28-29) agus ag
minid cad é a spreagann { le dul i mbun pinn. Diol
suime ann féin i an oscailteacht seo uaithi i bhfianaise
a coil leis an fhocal ‘file’. Is iontai f6s gur i mBéarla
atd na haisti is téagartha agus is pearsanta 6 udar
atd clditeach as a seasamh i gcoinne uileghabhalacht
an Bhéarla in Eirinn. Biodh sin mar at4, is trid na
saothair tuairimiochta seo a nochtann an file cuid d4
priomhphrionsabail scribhneoireachta, rud a thigann
go bhfuil siad ar na foinsi is luachmhaire ar fad maidir
lena saothar a thuiscint.

‘Ainm bréige / go dtiocfad fior’:
tabhacht an neamhspleachais

Chonacthas thuas gur i dtéarmai na saoirse cruthaithi
a mhinfonn Jenkinson féin a cinneadh scoilt a
choinnedil idir an bhean stairidil agus persona an
thile. Bhain si cor ar as an rindacht sin siar sa bhliain
1989, afach, nuair a foilsiodh litir bhriomhar uaithi in
Poetry Ireland Review. Sa litir sin cuireann si i gcoinne
Mhaire Mhac an tSaoi, a bhi i ndiaidh ‘the learned
enfant terrible who wears the soubriquet of Biddy
Jenkinson’a mholadh go hard ina léamh ar ‘chléir agus

tuath’ na filiochta (1988: 33-35).

In aiste sin Mhac an tSaoi, bhi maite aici gur cinedl
‘priesthood’ a bhi sna fili is fearr Gaeilge a raibh ‘the
voice of the tribe’le cluinstin uathu (1987:33). D’ditigh
si gur ‘pious ... ancestor worship’ a spreag na fili seo,
agus gur teist ar a gceangal leis an traidisiin é go raibh
a saothar ‘anti-confessional’ (33—-34). Ba 1éir go raibh
Mhac an tSaoi ag iarraidh canéin chomhaimseartha a
chur chun tosaigh — ‘my list of preferred poets’ (33)
— agus gur critéar rithdbhachtach chuige sin é go
mbeifi dichasach de réir a slata tomhais féin.

Sa litir a d’thoilsigh Jenkinson mar fhreagra sa
chéad eagrin eile den iris chéanna, shéan an file gur
‘ancestor worship’ a bhi ar bun aici agus dhidltaigh si
dit a ghlacadh in ord beannaithe Mhac an tSaoi. Is
leis an litir sin a cuireadh tds le machnamh leandnach
in aisti Jenkinson ar eispéireas na cruthaitheachta, atd
idir dhiamhair agus saolta:

I use a pen name ... precisely because I am aware

of the tendency to confer holy orders on some and
not on others .... Anonymity is my statement that
the poetic sensibility is not the perquisite of any
priestly caste but one of the most common of human
attributes, that the achieved poem is within the reach
of all who are daft enough to spend unlimited time
and energy on inspirations that other folk release on

the next breath (1989: 80).

Ag t6gdil ar mheafar na fonnaddireachta i maiomh
Mhac an tSaoi (‘some of us are tone-deaf and serve by
not singing’ (33)), dearbhaionn Jenkinson go bhfuil
luach i nguth an phréachdin féin: ‘though people
tell me I have no voice I sing lustily in church, as is
my right... and the Devil mend the choirmistress’

(1989: 80).

Ba dhéigh leat gur ag moladh Jenkinson go
neamhurchéideach a bhi Mhac an tSaoi ach, dar le
Jenkinson féin, is sampla f6s é den luachail agus den
rangt atd de dhlith an szazus guo. Chombh fada siar le
1985 — a céad agallamh, de réir costlachta — meon
an sceiptigh trid is trid atd ag Jenkinson i leith an
dearcaidh choitinn:

T4 comhthuiscint ag aon chomhluadar don rud

is reality ann, ach is rud bréagach é mar nach
bhfuil breith ar an bhfirinne .... Tégtar firinne,
cumtar status quo, glactar go bhfuil mores dirithe
tdbhachtach. ... Nuair a scriobhann td filiocht is
maith leat dul lasmuigh den rafta seo (Rosenstock

1985: 33).

Agus 1 i riocht file, is bunphrionsabal ag Jenkinson
¢ go gcaithfidh si seasamh siar, ni hamhdin éna
beith stairidil féin gona sonrai dirbheathaisnéise,
a teorainneacha daonna agus a ciraimi saolta (‘the
deadening snow of minute obstacles’ (1991a: 30)),
ach caithfidh si bearna a chothu idir { féin agus an
choitiantacht chomh maith.

Ni leis an fhiliocht amhdin a bhaineann an radharc
leathan neamhspledch 4d ach an oiread. Déanann
Jenkinson an-chur sios ar a fealstinacht phearsanta i
gceann de na hagallaimh is spéisitla 1éi:

An saol nadudrtha thart orainn an t-aon eaglais atd

agam ... ni bhraithim an duine chomh ldrnach sin sa
domhan. Ni bhraithim gur deineadh an domhan don
duine. Uaireanta déanaimid tromaiocht rémhér ar an

gcuid eile (Ni Fhoghla 1997: 64).

Ni hamhdin go ndearbhaionn sé seo fiintas na
neach a ndéanann muid beag is fid diobh, ina measc
‘tuath’ na filiochta, ach bréagnaionn sé aon tuiscint
fhorchéimnitheach ar stair an chine dhaonna a
thabharfadh le fios go bhfuil an stafus quo niddurtha
né dlite, gurb ionann céim chun tosaigh agus céim
chun feabhais. Mar is 1éir 6n sliocht thios a scriobh si
do Léacht Ui Chadhain sa Choldiste Ollscoile, Baile
Atha Cliath, sa bhliain 1999, eascrajonn impleachtai
tromchuiseacha mordlta agus polaitidla as an
tuiscint mhalartach seo faoi éabhléid agus ordlathas
an domhain:

Sileadh line fdis a bheith ann .... Gach aon neach
ar an dréimire nios iomldine nd an ceann roimis
gur sroiseadh barr an staighre leis an bhfireannach
gealchraicneach Victeoiriach, déanta in iomhd Dé.
Ni mar sin a bhi. Dréimire nil ann. ... T4 sult na
beatha 4 sceitheadh go hilthoirmeach thart orainn
agus nil sa duine ach fo-ghéag ar thom blathfar na

beatha seachas a bheith ina sméar mhullaigh, ceann

chirsa an fthuinnimh ar fad (1999b: 26).

Séanann Jenkinson cuid de na tuiscinti is bunisai agus
is antrapaldrnai faoin chéras ina maireann muid agus
i deimhin de ‘[that] gentle speculations and tentative
conclusions ... become received truths’ (1997a: 62).
Cén t-iontas, mar sin, gur theastaigh uaithi fanacht
anaithnid ar an imeall ag tdis a gairme, agus go
gcaitheann si amhras f6s ar chodarsnachtai daingne
na hinscne agus an speicis?

‘Da mba file thi’: neamhspleachas né
faitios?

Sainghné de chuid na n-aisti seo nd go mbionn
Jenkinson féinchdinteach né in amhras maidir lena
cumas filiochta. Cheana féin i 1985, sula raibh oiread
agus cnuasach foilsithe aici, bhi faitios uirthi go raibh
an tobar trdite: ‘Bim cinnte i gcénai, tar éis ddn a
chumadh, go bhfuil an line dheireanach scriofa agam,

nach mbeidh aon dén eile ann’ (Rosenstock 1985: 34).
Minid eile é seo ar a leisce a fiorainm a cheangal leis an
ghniomh chruthaitheach, mar a duirt si san agallamh
chéanna: ‘bionn sért ndire orm mar go gereidim go
bhfuil an ré dirithe sin thart agus gur cur amd ama é a

bheith ag caint ina thaobh mar nach scriobhfad nios
mo& (34).

Réamhtheachtai na Bé, b'théidir, an toise piseogach a
chuireann si le bronnadh agus baint na tallainne: ‘im
chés féin braithim go bhfuil an fhéith cing go leor
agus ba leor ainm na filiochta a bheith orm chun go
scriosfai ar fad i. Is gd bheith runda’ (34). Is feiliinai
t6s an tsamhail a dsdideann si san agallamh le Ni

Fhoghlu a rinne si dha bhliain déag ina dhiaidh sin:

Nuair a thosaios ag scriobh i dtosach bhraith mé

go raibh tréimhse phrintiseachta, tréimhse chitinis
ag teastdil [....] Minic nach maith le bean ati ag
iompar go mbeadh an scéal amuigh go dtéann si féin

i dtaith{ air... a leithéid sin (1997: 62).

Cloistear friotal seo na héiginnteachta minic go leor
agus i ag caint ar a ceird: ‘Ni thabharfainn file orm
téin. T4 pé tallann atd ionam teoranta’ (Rosenstock
1985: 34). In ainneoin a ndeir si faoi chléir agus tuath
na filiochta, mar sin, agus da fhailti { roimh mhionthili
in éiceachéras na filiochta, ni beag beann ar an tuairim
choitianta a bhionn si agus i ag scriobh (2014b: 233).
Siad a tagairti di féin mar ‘fTh]oclach’ (1991a: 28),
‘fallen file’ (ibid: 32), ‘b’fhile mé trath’ (1986: 15), ‘da
mba file thd’ (2005: 64). Go deimhin, an focal ‘file’
féin, is minic nach luann si ar chor ar bith € sna nétai
barrdla beathaisnéise a pléadh thuas. Ina ionad sin, a

leithéid seo 6 2014:

Bionn Biddy ag gabhaiilt de scéalta agus de dhdnta,
de dhrdmai, de linfocht agus is féidir a rd go macdnta
agus i gafa le healain ar bith acu seo gurbh thearr go
luifeadh si isteach ar cheann eile acu (imbolc.ie).

Té nadur riabhach ag an tseachantacht féin, mar sin.Ina
gné dhearfach thuascailteach, tugann an t-ainm pinn
cead raide don thile dul i mbun spraoi agus treascartha
beag beann ar impleachtai sdisialta, saoirse nach bhfuil
ag na ‘settled girls’nach leomhfadh iol a bhriseadh né
an t-iomldn riabhach a bhlaiseadh (2011: 20-21).

Ina gné dhidltach, dfach, baineann an tseachantacht
le héaddchas an fhile, a dhéanann moérluachiil
ar an lipéad go dti nach n-aithnionn si féin ann:
‘Juvenilia gach rud atd cumtha cheana’ (2011: 21). Cé
go geeilidrann Jenkinson an chruthaitheacht beag
beann ar a cruth, agus go n-aithnionn si go bhfuil a
n-dit dhilis féin ag an theithid agus an thochlac san
éiceachdras, is cosuil f6s go geuireann si slat tombhais i
bhfeidhm ar a saothar féin nach bhfuil chomh héagsuil
sin 6 dheighilt neamhleithscéalach Mhac an tSaoi idir
filiocht agus véarsaiocht.

‘Cairde nar chas mé riamh ach lena
smaointe’: Jenkinson agus a cuid

chomhfhili

T4 sé intuigthe, agus na castachtai seo san direambh,
go mbeadh Jenkinson drochamhrasach faoi ghradam
agus morstidas na héilite fileata. I 1991, tugadh
cuireadh di aiste a scriobh don Irish University Review
maidir le haitheantas (n6 a easpa) i gcds fhili na
Gaeilge. Déanann Jenkinson an cheist a shaobhadh
go neamhleithscéalach sa chéad chuid dé freagra, ‘A
Letter to an Editor’ (1991a). Séanann si go bhfuil aon
tabhacht le haitheantas agus déanann beag is fiG den
stddas a bhronnfai agus a bhainfi go sleamchuiseach de
réir thaisean an lae: ‘recognition is no proper concern
for a poet ... bestowing praise and blame is interesting
to the poet only in that it is an aspect of human social

behaviour that may be bad for her health’ (1991a:
27-28).

Dearbhaionn Jenkinson aris sa litir gurbh fhearr don
thile fanacht i leataobh 6 ‘any established community’
(27) chun a s(h)aoirse fhileata a chosaint:

Poetry is non-conforming, is questioning, is reaching
beyond the conventions and beliefs and authorities
of the time .... It is not reasonable in a poet to
expect the applause of society. She is a troublemaker
by profession, one who looks under carpets (27).

Cuireann si béim 1aidir ar an teannas sin idir file agus
pobal fosta in aiste a scriobh si sa bhliain 2000:

Sna hditeanna imeallacha a chumtar filiocht, amuigh
ar an mbarrataoide (2000c: 10).

Déarfainnse nar scriobhadh filiocht in Eirinn ach

amhdin ar na himill (11).

[Nil] aon ni is mé a chuireann an dan i geontuirt nd

go mbeadh aitheantas oifigidil ag an bhfile (10).

Diol suime ¢ i bhfianaise an mhéid thuas gur chaith
Jenkinson féin tréimhse mar eagarthéir ar Poetry
Ireland Review. Ni hamhdin go raibh si pdirteach in
‘established community’ na filiochta in Eirinn, mar
sin, ach ba é a ciramsa go direach le linn an ama sin
‘praise’ agus ‘aitheantas’ a bhronnadh ar thili thar a
chéile. Ar an dul chéanna, t4 duaiseanna Oireachtais
bainte ag Jenkinson agus luann si féin a thabhachtai is
atd na comortais litriochta d’thili na Gaeilge (2000b:
11). Go deimhin, t4 athrd suntasach meoin le sonru
ach an méid thuas 6 1991 a chur i gcompariid lena
ndeir si faoin chandin in 2014:

T4 sé tabhachtach ... go mbeadh canéin ann

sa Ghaeilge agus cur amach ag daoine air.
Aithnionn léirmheastéireacht mhedite corpas de
scribhneoireacht thitintach. D4 bhfégréfai os ard é
bheadh sé nios deacra don ndisiin neamh-Ghaelach
neamhaird a dhéanamh ar a iomlén ....Is amhlaidh
nach dtuigtear go coitianta gur ctis mhaite litriocht

na Gaeilge (2014b: 233-234).

Biodh is nach bhfuil siad i dtidin le ‘dearcadh
rémdnsuil’an thile féin (233),td an chumaar an scéal go
n-aithnionn Jenkinson an lae inniu luach pragmatach
an aitheantais agus na canéna do phobal imeallaithe
na Gaeilge. D’admbhaigh si riamh go bhfaigheann si
sasamh ar leith as rath priomhshruthach a comhfthili
Gaeilge: ‘I take a certain malicious pleasure in seeing
some of them sweep in to take centre stage often
enough in places where they were being offered a
token spot in the wings’ (1991a: 34).

Aithnitear go coitianta go bhfuil Jenkinson go mér
faoi andil an traidisidin Ghaelaigh (Mhac an tSaoi
1992; Ni Annrachdin 2000; de Burca 2010), agus
ni gd ach suil a chaitheamh ar ainmneacha a cuid
leabhar — 7iinrith, Mis, Dan na hUidhre — leis sin a
dhearbhd. Go deimhin, rinne si féin ‘athdhearbhu ...
ar aontas an traidisiGin a mbainimid leis’ cipla bliain

6 shin (2014a: 23). Chaith si dua ag tis a gairme ag

minid an difir idir leaninachas agus aithris, afach,
agus shéan si go férsuil gur sclabhai i ag an traidisitn:

I do not worship the ancestors. Their influence is
sometimes wind blown pollen on the stigma of
imagination. But I regard it as a free gift and I would
no more burden myself with obligations to the

dead than I would burden the next generation with

obligations towards myself (1989: 80).

Is fit go moér ceist an traidisidin a choinnedil san
direamh agus saothar Jenkinson 4 phlé, ach is iomai
tionchar eile atd le sonrd air chomh maith, cuir i geas
a suim mhor sa bhitheolaiocht agus i stair na cruinne,
né idéil athbheochan na Gaeilge, gan ach cipla
sampla a lua. Dearcadh nua-aimseartha go smior
¢, mar shampla, gur ‘file gach éinne, sa mhéid is go
mbionn babhtai tuisceana, neomatai feasa ag gach
éinne’ (Jenkinson 1999b: 24), agus is dearcadh é atd
i bhfad 6 thuiscint thraidisiunta na Gaeilge de bhua
na filiochta 4 scaipeadh trid an line ghinealaigh. T4
an bhéim ar shamhlaiocht agus tuiscint sna sleachta
thuas i dtitin nios mé leis an Rémidnsachas, ar diol
creidimh aige é gurb i an tsamhlajocht eochair na
cruthaitheachta. T4 seo fior chomh maith maidir le
breith Jenkinson nach uaisle toradh na samhlajochta i
bhfoirm ddin nd i bhfoirm gairdin:

Creidim gur leathan agus gur domhain i tobar na
hinspiordide agus gur cuma i ndeireadh bdire cén
soitheach a bheireann grasta uaidh, mds din, mds
scéal, dealbh, pictitr, bréidnéireacht, rés dlainn,
né dos cabdiste. An gnfomh cruthaitheach a

chleachtadh. Sin ¢ at tdbhachtach (1999a: 14).

T4 an-éagsulacht go deo i saothar Jenkinson féin agus,
da bhri sin, is fid na tionchair seo a riand ach glacadh
leis gur eipicidrach corrthénach i nach gcloifidh go
docht le haon nésmhaireacht ar leith.

‘Mo ghra-sa mo dhia / nach méide gur
ann dé’: altd an agnaisi

Ni féidir gan suntas a thabhairt do thdbhacht
an thriotail dhiaga in ‘A Letter to an Editor,” ar
léirsteanach agus arb dlainn an piosa scribhneoireachta
é. Admhaionn Jenkinson féin ‘that the language I use

when speaking of poetry sounds somewhat liturgical’
(1991a: 30), agus tagraionn si sa litir chéanna do
‘miraculous occasions’ (30), ‘being in a state of grace’
(31), ‘the effort to transcend’ (31) agus araile.

Ni haon chombhtharli ¢ seo, né minionn Jenkinson go
bhfuil feidhm spioradalta le scriobh na filiochta, [ that]
writing poetry takes the place of formal religious
observance as a way of loving whatever there may be’
(Mulvihill 2006: 155). Gabhtar buiochas trina bheith
ag sforchur le tuiscint, ‘exploring to the driven limits
of capacity and opportunity everything that can be
reached’ (1991a: 30), le déchas go mbainfi amach, i
bhfocail Ui Thuairisc, ‘lomlidn tuisceana don drima
mioruilteach a bhfuil pdirt 4 hachtd agat ann’(1987: 16).

Isin ‘A Letter to an Editor’is m6 a nochtann Jenkinson
a saoldearcadh. Minionn si gur diol sceimhle agus
diol athais araon i an mhioruilt neamhbhuan a thug
ann ddinn agus ndr scrios f6s muid. M4 theictear an
sceimhle sin minic go leor sna ddnta, is ¢ friotal na
heacstaise atd chun tosaigh sa litir:

[the poet] has no conviction that our advent was
inevitable, logical, anything but the most miraculous
(for us) consequence of innumerable contingencies.
She is full of impassioned wonder that she exists,
that anything at all exists .... She is both scared and
exhilarated, finding her freedom and consequent
moral responsibility in the fact that her arrival

was contingent upon so many happy chances ...

in wonder that the sieve of possibilities, endlessly
rotating, has not yet let her kind slip through [...]
'The world is so full of wonders that the glory of it
all is enough to make me glad to be aware even for a
little while and it is in this gladness that poems grow
(1991a: 31-33, liomsa an bhéim).

I mbeagin focal, td an bheatha, pé cruth a chuireann
si uirthi féin, ‘precious beyond belief” (32), agus
‘scriobhtar filiocht mar go n-éilionn [si] go ndéanfai
machnamh uirthi’ (1999a: 14). Is ldthair altaithe é an
dan agus ctiteamh comaoine: ‘love that ... translates

its obligation into poetry’ (1991a: 32).

Sa litir chéanna, dfach, trachtann Jenkinson ar ‘a day

when there is no God’(31), agus tagann idir spreagadh

agus bheaguchtacht as an éiginnteacht spioradilta
a bhionn chun cinn sna ddnta nios minice nd aon
chreideamh cinnte. Freagra misnidil ar dhioltas D¢,
cuir i geds, atd sa dan thiochmhar ‘Eabha Ina Gairdin
i nGleann na nDeor,” din as sraith nach beag a
shaothraionn Eabha: ‘crosaim mallacht Dé / cloim a
dhicheall. / Cuirim pabhsae ag fis / ar leac na bpianta’
(2005:9).

Déanann Jenkinson ceangal sonrach idir a hamhras
i leith cruthaitheora agus a cuid cruthaitheachta féin
aris agus { ina haoichainteoir ag Léacht Ui Chadhain:
‘An té nach bhfuil creideamh cinnte ar leith aige ni mér
dé dul ag rutdil agus is san rutdil thart ar na ceisteanna
mora a gheibheann sé a chuid filiochta’ (1999a: 14).
Go deimhin, is é ceann de mhérbhuanna an tsaothair
¢ go dtugann Jenkinson léargas iltaobhach dudinn ar
spioradiltacht iar-Chriostai a dhéanann iarracht
teacht ar bhri shainitil na beatha.

Ciram spioradilta é ciram an thile ‘to see, know and
understand’ (1991a: 31), fit mds ionann sin agus ‘the
cosmic insignificance of humankind’ (1991a: 31) a
aithint. M4s ‘naofa, naofa, naofa, cré na beatha’ (1988:

41), nil altd an fhile puinn maoithneach:

Love the little lamb, love also the parasites, the
flukes, the staggers, the foot rot, the castrating shears,
the butcher’s knife. They must all be accommodated.
Sometimes it can be done ... and there is a rush of
love for a God that is no remote divinity but life
itself living in each small creature and dying with it
(1991a: 32).

3. An lair bhan agus an tor eabhair:
peacai i gcoinne na Bé

In ainneoin gur fearr le Jenkinson a bheith ‘tentative,’
‘speculative’ agus gan ‘vehemence’ (1991a: 29),
chonacthas sa mhir thuas go n-isdideann an file friotal
an churaim agus na freagrachta nuair a bhionn a ceird
d plé. Go deimbhin, dsdideann si friotal an pheaca féin,
fia agus i ag séanadh ‘go réitionn na focail “moral”
agus “poet” le chéile’ (2011: 20). Déantar plé thios ar
na ceithre cheannpheaca a chdineann an file aris agus
arfs eile ina saothar neamhfhicsin.

An duairceas

T4 spds i bhfiliocht Jenkinson do ‘black love’ ach ni
ceadmhach ‘blackpits poetry,” né filiocht a scriobhtar
de theann domheanman (1991a: 33). Ni bheiff ag suil
lena leithéid de chinsireacht ¢ fhile a bhaineann an
oiread sin suilt as an treascairt, ach deir Jenkinson
gur ‘grd don bheatha, faoi ghné éigin, buntéama gach
ddin’ (1999a: 16), agus tugann si ‘neamhdhdn,’ fit, ar
phiosa a scriobh si de theann éaddchais (2005: 86). Is
¢ seo, b’théidir, an t-aon tabd a mbionn Jenkinson ag
obair faoina scith, cé nach n-éirionn 1éi i geénai an
taobh dorcha den saol a dhibirt 6na cuid filiochta —
bas linbh, cuir i gcas (1986: 36; 1991b: 44, 96), n6 an
chogaiocht (1991b: 87, 91; 2005: 32, 86).

An bholscaireacht

Aitionn Jenkinson arfs agus aris eile go bhfuil col
aici le bolscaireacht agus nach ndéanann aon chuis
dbhar maith ddin. I mbeagnach gach agallamh
né aiste léi tapafonn si an deis le cur i gcoinne
scribhneoireacht cuise:

Ideologies can be dangerous to the spirit (1991a: 29).

Ni shamhlaim go mbeadh rath ar thiliocht agus
duine ag iarraidh leas a bhaint aisti ar mhaithe le cuis
né coras creidimh né seasamh polaitiail (1997b: 63).

Ni féidir cdis a chur ag marcaiocht ar lair bhan na
filiochta ....T4 sé seo bun os cionn go hiomldn, dar
liom, le gairm na filiochta .... Is deacair do lucht
ctise gan forbairt leataobhach a dhéanambh ar a gcuid

tuairimi (1997b: 6).

I dtigh deabhail le léirmheastdireacht ar bhonn cuise
(2000c: 10).

Scriobhfar dinta dathrachta ctise de réir cheartas
polaititil na linne ach ni bheidh draiocht ar bith
iontu (2000c: 11).

Is sampla eile den neamhréir ¢ seo fosta, sa mhéid is
gur geall le fabhalscéal faoi shaint agus scriosadh ‘our
gaimbin present’ (1995) é An Bhanrion Bess agus Gusai
Gaimbin (2007), a dara leabhar do phiisti.

Rébhéim ar chursai inscne

T4 Jenkinson 4 hdireamh i measc na bhfeimineach
agus na mbanfili 6 bhi 1989 ann ar a laghad (O Duiill
1989: 13).T4 sé soiléir faoin am seo, 4fach, nach bhfuil
an file féin chomh compordach céanna leis na lipéid
sin, { ag séanadh thiabhacht na hinscne agus ag minia
gurbh fhearr 1éi go 1€éifi filiocht mar ‘d[h]dn, seachas
fearddn né bandin’ (O Muiri 1997: 18). Airfonn si
sard na hinscne mar chuid den tsolibthacht aigne
atd chomh tidbhachtach sin di féin — mar a deir si in
‘An D¢’: ‘siulfad anocht im chraiceann fir’ (1988: 39).
Ni éir do Jenkinson gur moér an difear bitheolaioch
idir fireann agus baineann, go hdirithe agus filiocht 4
scriobh. Go deimhin, dibrionn si an corp ar fad as an
phréiseas sa chur sios a dhéanann si ar an cheird in alt
Ui Mhuiri: ‘i nddirire, ni thugaim faoi ndeara gur bean
mé agus mé ag scriobh .... Midchann [an file] ¢ féin
agus a bhfuil thart air. Peann i ngreim na hinspioraide
a bhionn ann’ (1997: 18). Is suimidla fés an tsamhail
dhé-inscneach seo den thile i staid na ngrast:

Cuimhnim ar phictitiri de chuid na Mednaoiseanna
d’Adhambh agus d’Eabha sular itheadar tll na
hAithne, baill ghinitina den da chinedl orthu araon,
mar go rabhadar foirfe ag an am sin, agus débhrioch
d4 réir. Nior dhrochshamhailt den bhfile a leithéid
d’iomha. Agus, ar ndéigh, nil sé chombh fada sin 6n
thirinne bhitheolaioch (1997b: 8).

Cé go n-aithnionn Jenkinson failli i bpatrarcacht
na staire, agus go labhrajonn si amach go misniuil i
nguth baineann i roinnt mhaith dinta, seans f6s nach
cruinn an focal feimineach’ina cds. Is 1éir, ar a laghad,
go mbreathnafonn si ar ghnéithe den ghluaiseacht
phriomhshruthach theimineach mar shdinn eile atd le
seachaint agus { sa t6ir ar an fhirinne. Bac bréagach
atd sa rébhéim ar dhifriochtai ‘greannmbhar[a]’ inscne
(Rosenstock 1985: 34), agus is olc 1éi blas an cheartais
pholaitiail fheimineach:

ar léirmheastdireacht

‘Daonnai gach file fénta agus réchuma a inscinn’
(1997b: 8). B’'thearr i bhfad le Jenkinson daonnacht
choitianta an da inscne a cheilitradh n4 diria ar
a ndifriochtai.

Maslo na Bé

Seachas glacadh leis mar bhua né fid mar oidhreacht,
bionn blas misteach ar chaint Jenkinson faoina cumas
filiochta. Faitios go gcaillfidh si fabhar na Bé a bhi ag
déanamh tinnis di, mds fior, nuair a duirt si ina céad
agallamh gur ‘gd a bheith rinda’ (Rosenstock 1985:
34). Is minic an Bhé chéanna 4 lua ag an thile, agus
cosnaionn si go ldidir { in aiste amhdin dd cuid:

Creidim i mBé na filiochta — Bé seachas cuisle ...
[is] { an prionsabal cruthaitheach { ... an ollmhathair
... an Mhér-Rion ... flaitheas na hEireann i riocht
mnd ... spiorad na héigse .... Is i an bhé foinse gach

inspiordide (2000b: 12).

Ta sé le tuiscint 6n mhéid thuas go sleamhnaionn
Bé seo na filiochta isteach ina pearsanti ar shaiocht
dhichasach né mortas cine na nGael. Didltaionn
Jenkinson glan d’argéint Eavan Boland (1995) gur
tsiideadh samhail na hEireann mar bhean mar ‘b[h]
ata buailte ban’ (Jenkinson 2000c: 11). Seachas mn4
a chur faoi chois agus a choinnedil ina dtost, maionn
Jenkinson gurb i an Bhé ‘craiceann beo mo thire’ agus
déanann si ceangal an-sonrach idir a cuid filiochta
agus gra tire:

An dilseacht seo faoi ndeara dom a bheith ag
scriobh as Gaeilge. Fdg an bhé ndisiinta ar ldr agus
td sé chomh maith agam a bheith ag cur isteach ar
an Cardift International poetry festival — poems
must be in English .... [is] ionann ionsai ar an mbé

ndisitnta agus fogha faoin mbonn atd le mo chuid

filiochta féin (2000c: 9).

T impleachtai radacacha ag an athréimnii seo ar
cheann de phriomhthréip na litriochta Gaeilge, mar
atd pearsantd na hEireann mar bhean. Seachas didlta
don tsamhlaoid tri chéile mar ‘c[h]leas de chuid na
bhfear’ (2000c: 11), td sé ditithe ag Ni Annrachdin,
scoldire feimineach, gurb éard a dhéanann Jenkinson
na ‘saoirse agus stddas suibiachta’ a bhronnadh uirthi
(2003: 160). Ni shocréfar anseo cé acu ‘bogeywoman
na filiochta’ (Jenkinson 2000c: 11) né ‘foinse gach
inspioraide’ (2000b: 12) i an Bhé, ach is léir 6na
hionramhdil ar an cheist go bhfeidhmionn an ndisiin

mar thinfeadh filiochta do Jenkinson. Ni hamhdin

gur cuid ldrnach déd causa scribendi téin i ach dar 1éi
gur toradh ar mhértas cine an chéid seo caite { an

nuathiliocht Ghaeilge tri chéile:

Mo thuairim féin nd gur thdinig blathd faoin
thiliocht san tréimhse seo mar gur lion gra don tir
agus don teanga cuisli na scribhneoiri, gur theastaigh
uatha tarrthdil a dhéanamh ar an mbé ndisiinta —
pé hi féin. Go maire an fuadar san! (2000c: 13).

Nil thuas ach thiabhacht
‘shaoithitlacht na Gaeilge, bunchloch gach aiste
nua’ do thionscadal filiochta Jenkinson (2014a: 23).
Sampla é fosta de chuis a thaigheann bheith istigh ina

sampla amhdin de

saothar 6 am go chéile. Aris, td a cur sios ar an stair
go mor faoi andil an Rémansachais, agus is cosuil gur
eisceacht é an gra tire maidir leis an umhlaiocht is

dual don fhile chomh maith:

[T4] mé im dhuilleog ar chrann ginealaigh fileata a
phréamhaigh nuair a ghabh Aimhirgin Glingheal
Eire do chlann Mhile d’fhaobhar d4in. Crann itir é
an traidisitin Gaelach in Eirinn. .. agus is ceadmhach
a bheith abhairin teann as a leithéid agus ti ag

foighneamh le Sitka Spruces an Bhéarla (2000b: 10).

Is minic failli na sochai comhaimseartha i leith na
Gaeilge 4 1éirit go paiteanta ag Jenkinson. Chuir si
dua ar leith uirthi féin le hargéint Eavan Boland i leith
na Bé a cheistia (2000b; 2000c¢), agus ni 14 na freagra
gonta ar theimineachas frithnaisiinaioch ¢é an casadh
a bhaineann si as samhail Edna Longley de Chaitlin
Ni hUallachdin i ngreim galar itheachdin (1990):

Let me say however, without putting a tooth in it,
that any Irish woman poet who has not let Eibhlin
Dubh’s lament for Art O Laoire flow in her own
vein of poetry has been practising a very odd form of
abstinence. If she has not allowed the great dramatic
lyrics of Liaddn, of Gormlaith, of the Cailleach
Béara to possess her for a while she has been starving

herself (1997a: 66).

Aran chuid is measa de, ni ligeann Eire an Bhéarlalena
hais gurbh ann riamh don traidisitin, mar atd 1éirithe
go beacht sna ‘Irish writers posters’ a chuireann an
oiread sin oilc ar an fhile: ‘mar dhea is nach ann don

Ghaeilge agus narbh ann di riamh’ (Ni Fhoghla 1997:
65). Ni hambhdin sin, ach caitear le cultir na Gaeilge
mar 4is le mianaddireacht chultirtha a dhéanamh
uirthi gan fit an chomaoin sin a aithint. An aon iontas,
mar sin, go gcuireann Jenkinson roimpi a ndidshlin
a thabhairt ‘to those who think that everything can
be harvested and stored without loss in an English-

speaking Ireland’? (1991a: 34).

An ceangal: ‘paradacs maith in
aghaidh an lae a thabharfaidh slan
mé’

Critics have been generally shy about making any
general statements about her work for fear of being
proved entirely wrong the next time she puts pen to
paper. What can be said, however, is that she has a
mischievous sense of humour and a kind of ironic
cattiness .... A poem like ‘Eiceolaf’ might be read
simply as a subversive undermining of neatness.
One suspects that it might be a subtle attack on
anyone who tries to make a definitive or even partial
statement about her work (Titley 2011: 327).

Is fior don Titlioch gur deacair ‘definitive or even
partial statement’ a dhéanamh i leith shaothar
Jenkinson, a bhionn ag athri go mér 6 chnuasach go
cnuasach agus ag teacht salach air féin nios minice f6s.
Gan ambhras, ni i ngan thios do Jenkinson féin atd an
neamhréir sin ag rith trina saothar, agus cuireann si
mar eireaball neamhleithscéalach leis: ‘paradacs maith
in aghaidh an lae a thabharfadh slin mé’ (Rosenstock
1985: 34). Mar a deir de Burca, ‘ar nés eireaball na
spideoige, ni féidir “breith” ar bhri uile na ndinta’
(2010: 178) agus ta sé le tuiscint ndr mhaith leis an
thile go ndéanfai amhlaidh. Ni bhionn puinn leisce ar
Jenkinson ‘dul amu / a chur ar léirmheastéiri’ (2016)
nuair is ga.

T4 rudai dirithe gan athrt 6n chéad agallamh a thug
an file i bhfad siar sa bhliain 1985, agus is décha go
bhfuil leid san athrd. Cheana féin t4 réamhtheachtai
an ‘manifesto’ a pléadh thuas le feicedil: béim ar
chdram an fhile, col le bolscaireacht agus moladh an
neamhspledchais, séanadh thabhacht na hinscne agus
ambhras i leith na tuairime coitianta, agus siorbhéim
ar a fabhtacht féin. Ni hdil 1éi inscne a tharraingt

isteach i scriobh na filiochta, ach scriobhann dinta
teimineacha. Ni hdil 1éi go mbronnfai aitheantas ar
thili thar a chéile, ach chaith si bliain ina heagarthéir
ar iris liteartha, dit ar chiram di an chléir a aithint
thar an tuath. Ni chreideann si i bhfiliocht chuise, ach
scriobhann de theann tirghra. Cuis na filiochta altd a
thabhairt do Dhia nach ann d¢, tri théir a dhéanamh
ar fhirinne nach ann di.

Cid bhfigann sé sin an té ar mhaith leis saothar na
mn4 seo a thuiscint? Da fthrithrditi iad ar uairibh, is
iad na foinsi neamhfthicsin is mé a thugann léargas
ddinn ar sprioc agus spreagadh na nddnta 6 bhéal
an fhile, agus is triothu is fearr is féidir a aithint go
bhfuil poetic inaitheanta ag Jenkinson in ainneoin na
neamhréire. Sa mhéid sin, is geall le 1éarscdil iad na
foinsi neamhfhicsin le hais na nddnta, agus is mithid
diinn iad a ghrinnid go cdramach.

Buiochas

Ba mbhaith leis an ddar buiochas a ghabhail le Biddy
Jenkinson as ucht a cinaimh leis an alt seo, go mér mér
a thad is a bhaineann sé le hidirdhealtd a dhéanamh
idir na bluiri beathaisnéise a scriobh an file féin agus
na cinn a scriobhadh thar a ceann.

